
به دنبال تشدید جنگ در شمال کشور، خبرگزاری دولتی خاور 
تاجیکستان گزارش داده است که نیروهای مسلح این کشور 
در خط دوم دفاعی در مرز با افغانستان به یک »رژیم خاص« 

منتقل شده اند.
فریدون محمدعلی زاده، سخنگوی وزارت دفاع تاجیکستان، 
به خبرگزاری خاور گفته است که نیروهای امنیتی این کشور 
با دیگر نیروهای مرزبانی از سرحدات تاجیکستان محافظت 

می کنند.
اضافی  نیروی  یا  تجهیزات  روزها هیچ  »این  است:  افزوده  او 
تحویل داده نشده است و فعلاً برنامه ای برای انجام این کار 
وجود ندارد؛ زیرا اوضاع ناپایدار در افغانستان ما را مجبور کرده 
تقویت  دفاع  دوم  در خط  را  نظامی خود  واحدهای  تا  است 

کنیم.«
گذشته  روز  ده  جریان  در  خاور،  خبرگزاری  گزارش  طبق 
در  طالبان  جنگ جویان  و  امنیتی  نیروهای  بین  درگیری ها 
چهار نقطه مرزی تاجیکستان رخ داده است و هشت منطقه و 

دو پاسگاه مرزی به دست طالبان افتاده است.
پیش تر کمیته دولتی امنیت ملی تاجیکستان گفته بود که در 
پی حمله طالبان به شیرخان بندر در ولایت کندز، حدود ۱۳۴ 
نیروهای امنیتی از مرز عبور کردند و به تاجیکستان رفتند. 
شیرخان بندر حدود هشت روز پیش به دست طالبان سقوط 

کرد.
این کمیته هم چنان گفته است که  ۱۷ نیروی امنیتی افغانستان 
پس از حمله طالبان از ولسوالی کلدار به تاجیکستان آمده اند. 
شماری از نیروهای امنیتی به اوزبیکستان نیز رفته اند. وزارت 

خارجه کشور گفته است که این حادثه را بررسی می کند.

کتاب
۴ مخ

مېلر: موږ وځو، افغان ځواکونه دې خپل هېواد 

پخپله وساتي
وحید عمر: پاکستاني پوځ 
د جګړې په ډګر کې له 

طالبانو مستقیم ملاتړ کوي ماموریت  ملاتړ  غوڅ  د  کې  افغانستان  په 

تازه  خپلو  په  مېلر  سکاټ  جنرال  قوماندان 

څرګندونو کې په دغه هېواد کې روان وضعیت 

د اندېښنې وړ بللی دی. نوموړي له اې بي سي 

نیوز سره په تازه مرکې کې زیاته کړې، په داسې 

حال کې چې د امریکایي ځواکونو د وتلو لړۍ 

بشپرېدو ته نږدې شوې، طالبان د پرمختګ 

په حال کې دي او افغانان د خپل راتلونکي 

په اړه اندېښنه لري. نوموړي د خپلو خبرو پر 

دوام زیاته کړې، تر ټولو بده لا دا چې افغانان 

وېره لري چې هېواد به یې یو ځل بیا په یوې 

اوږدې کورنۍ جګړه کې ښکېل شي. مېلر دغه 

راز څرګنده کړې، دوی ملامت نه دي؛ ځکه، 

ټول په خپلو سترګو د طالبانو پرمختګ ویني او 

هغه څه چې هېڅوک یې نه غواړي پېښ شي، 

دا دي چې خلکو پر یوې ښې راتلونکې باور له 

لاسه ورکړی دی. 

مېلر د خپلو خبرو په پای کې ویلي، امریکا به 

د افغان ځواکونو ملاتړ وکړي، خو ټینګار کوي 

چې دوی مجبور دي له دغه هېواده ووځي، 

افغانستان د افغانانو کور او د دغه کور ساتنه 

د افغان ځواکونو مسوولیت دی. مېلر داسې 

دې  په  چې  کوي،  څرګندونې  دغه  مهال 

وروستیو کې د بهرنیو ځواکونو د وتلو له اعلان 

وروسته جګړې ډېرې شوي او طالبانو پراخې 

سیمې نیولې دي. 
2 مخ

په افغان قضیه کې د ښکېلو لورو 
دریځونه او د اتفاق او اختلاف ټکي

موږ به یوازې د خپلې تباهۍ ننداره 
کوو، که بل څه هم کولی شو؟

ښځه او چاپېریال

5 مخ2 مخ2 مخ

کرنې وزارت: په لغمان کې پر 

۸۶ جریبه ځمکه متــراکم 
بڼونه جوړ شوي

جنگ در شمال افغانستان؛ 
نیروهای تاجیکستان به حالت 

آماده باش درآمدند

کرنې وزارت وايي چې د لغمان ولايت په مرکز مهترلام او قرغيو 
ولسوالۍ کې د بڼوالۍ پراختيا او ودې په پار د ليمو او نارنجو 

۸۶ متراکم بڼونه جوړ شوي دي.
د یاد وزارت د چارواکو په خبره،  یاد بڼوڼه ۶۵ بزګرانو ته جوړ 
شوي او په ټولیزه توګه ۲۰۹ ښځینه او ۲۲۵ تنه نارینه ګټه ترې 
پورته کوي. دوی وايي چې یاد بڼونه په مسلکي توګه د پروژې 
د کارکوونکو له خوا جوړ شوي او له دودیزو هغو سره خورا ډېر 

توپیرونه لري او دوه کاله وروسته حاصلات ورکوي.
د کرنې وزارت د چارواکو په خبره، د متراکمو بڼوڼو کېنول له 
یوې خوا د هوا د حرارت د کمښت په برخه کې موثر دي او 
له بلې خوا د چاپېریال ساتنې په برخه کې خورا رغنده رول 
لوبوي. دوی همداراز وايي چې راتلونکی کال به د دغو بڼونو 

شمېر نور هم زیات شي. 

۳

د غڼې ځاله
د غڼـې ځالـه د پښـتو 
داسـتان  وتـي  د  ادب 
لیکونکي ښاغي نصیر 
تـازه  احمـدي  احمـد 
چـاپ شـوی نـاول دی. 
نصیر احمـد احمدي په 
ناول لیکنه کـې اوس یو 
پېژنـدل شـوی نـوم دی 

د بښنې نړیوال سازمان:

 د افغان جګړې ښکلې خواوې دې بشریت ضد کړنې او جنګي 
جنایتونه پای ته ورسوي



موږ به یوازې د خپلې تباهۍ ننداره 
کوو، که بل څه هم کولی شو؟

د  او  دي  خبرونـه  جګـړې  د  ورځ  هـره  هـم  لا 
څـرک  تحـرک  کـوم  د  کـې  برخـه  پـه  سـولې 
نشـته. طالبـان لا پرمختګ کـوي، حکومت هم 
د طالبانـو پـر وړانـدې د درېـدو خـبرې کوي، د 
ځینـو ولسـوالیو د بېرتـه نیولو خبرونـه ورکوي او 
ورسره په شـدت سره په ټول هېواد کې ملېشـې 
هـم جوړیـږي. له یـوه اړخـه د جګړې دا شـدت 
او لـه بلـه اړخـه د ملېشـو جـوړول هغـه څـه دي 
چـې خلـک یـې سـخت اندېښـمن کـړي دي. 
لـه دې سره پـه یـوه وخـت امریکايـي چارواکـي 
پرلـه پسـې د نـاوړه راتلونکـي خبرونـه ورکوي او 
آن د حکومـت د سـقوط خبرونـه هـم خپـروي. 
اوس افغانسـتان یـو مبهـم لـوري تـه روان دی، 
چـې ورسره ډېـری افغانـان فکـر کوي له سـختو 
سـتونزو سره بـه مـخ شي او د ژغورنې کوم څرک 

ګـوري. نه 
د  همداسـې  تـه  څـه  هـر  بـه  افغانـان  خـو 
خپـل  د  کـه  او  ګـوري  توګـه  پـه  نندارچیانـو 
برخلیـک د ټاکلـو لپـاره څـه کولـی هـم شي؟

د افغانسـتان د جګـړې د ښـېکلو لـورو پر موخو 
او  حکومـت  ټـول  او  دي  شـوي  بحثونـه  ډېـر 
طالبانـو دواړه ملامتـوي چـې د سـولې پـر ځای 
پـر جګـړه ټینـګار کـوي. یـو لـوری فکـر کـوي 
چـې هـر څـه پـه زور نیولـی شي او بـل لـوری 
فکـر کـوي چـې پـه سـوله کـې بـه خپـل واک 
او ځـواک لـه لاسـه ورکـړي. دغـو دواړو حالتونو 
جګـړه ګرمـه کـړې چـې ورسره د سـولې خـبرې 
اوسـنۍ  د  افغانسـتان  د  ولاړې دي.  ټپـه  هـم 
جګـړې د پېلوونکـې امریـکا پـر نیـت هـم پـوره 
شـکونه شـته. آن داسې شواهد شـته چې دوی 
کورنـۍ جګـړه  دلتـه  غـواړي  پـه قصـدي ډول 
وغځېـږي. لـه همـدې املـه یـې ټـول تمرکـز پر 
هغـو چـارو دی چې جګړه وغځېـږي او خلک پر 
خپـل راتلونکي ناهیلي شي. همـدا چې امریکا 
خپـل ځواکونـه و ایسـتل، خـو لـه طالبانـو سره 
یـې هوکـړه پوره عمـلي نه کړه، همـدا چې اوس 
سـوله د لومړیتـوب پـه توګـه نـه یـادوي او همدا 
چـې امریکايـي چارواکـي پرلـه پسـې د افغـان 
حکومـت د سـقوط، کورنۍ جګـړې او د افغانانو 
د بیـا کډوالـۍ وړاندوینـې کـوي، دا ښـيي چې 
امریـکا غـواړي افغانسـتان همدغـه لـوري ولاړ 
هـم  لپـاره  تـګ  د  تـه  دغـه حالـت  شي. دوی 
اخـلي.  ګامونـه  عمـلي  هـم  او  کـوي  تلیغـات 
امریـکا غـواړي چـې افغانسـتان پـه یـوه نـاوړه 
کورنـۍ جګـړه کـې را ښـکېل کړي، څـو نړۍ ته 
وښـيي چـې پـه افغانسـتان کې د جګـړې لامل 
امریـکا نه، بلکې خپله افغانـان دي او د دوی له 

وتلـو وروسـته هـم هلتـه جګـړه روانـه ده.
کار  خپـل  امریـکا  او  اړخونـه  بـه ښـکېل  اوس 
کـوي، خـو دا لویـه برخـه افغانـان چـې لـه دې 
حالتـه زیـان وینـي، بایـد لاس تـر زنـې پاتـې نه 
شي. ډېـر واړه او لـوی ګوندونـه، ټـولي او خلک 
شـته چـې له دې حالته نا راضـه دي. دوی ټول 
کولـی شي چـې پـه چټکـۍ سره په یـوه ځواک 
بـدل شي او ولس یې شـاته ودریـږي. دوی باید 
پیغـام  یـو واضـح  تـه  او دواړه اړخونـو  ودرېـږي 
ورکـړي. همـدا اوس کـه یـو ځواک پیـدا شي او 
د درېیمګـړي رول ولوبـوي، نـو هم بـه یې ولس 
پـه شـدت سره ملاتـړ وکـړي او هـم بـه ښـکېل 
اړخونـه اړ کـړي چې د جګړې پر ځای پر سـوله 
تمرکز وکړي. که همداسـې یـو ځواک جوړ شي 
او موخـه یـې هم یوازې سـوله وي، نو د ولس په 
ملاتـړ بـه پیـاوړی شي او بیـا د سـولې لپـاره نـه 
یـوازې پـر دواړو اړخونـو غـږ کولـی شي، بلکـې 
داسـې فشـار پرې راوړلی شي چـې هغوی ترې 
تېښـته ونـه شي کړلـی. لـه همـدې املـه پـکار 
ده چـې نـور خلـک او هغـه ګوندونه او سـیاسي 
فعالیـن چـې د سـولې پلویـان دي، عمـلي ګام 
د  افغانسـتان  د  تـه  لـوري  تباهـۍ  او  واخـلي 

ورتـګ مخـه ونیسي.

2 مسیر

سرلیکنه

لومړۍ برخه:
مقدمه

پـه مـلي او نړیواله کچـه بېلابېلې هڅې 
شـته، څو د افغانسـتان اوږده جګړه پای 
تـه ورسـوي. دغـې جګـړې نـه یـوازې دا 
چـې افغانـان لـه خـورا زیاتـو سـتونزو او 
ناخوالـو سره مـخ کـړي، بلکې د سـیمې 
او نـړۍ په کچه هم خپلـې ژورې اغېزې 
او زیانونـه لري. د افغـان قضیې پېچلتیا 
لـري،  نـه  هـم  اړخونـه  داخـلي  یـوازې 
ییـز فکټورونـه  او سـیمه  نړیـوال  بلکـې 
هم د افغانسـتان په قضیه کې برجسـته 
رول لري. سره له دې چې د افغانسـتان 
د روانـې خونـړۍ جګـړې اوږدېـدل تـر 
د  او  پېچلتیـا  د  قضیـې  دغـې  د  ډېـره 
پردیـو د پراخـو لاسـوهنو لـه کبلـه دي؛ 
خـو پـه ټولییـز ډول د افغـان ملت قاطع 
عـزم او تصمیـم دا جګـړه ختمولی شي. 
پـه اوسـنۍ مرحله کې داسـې ښـکاري، 
چـې د قضیـې د ښـکېلو اړخونـو تر منځ 
د اختـلاف ټکـي خـورا کـم شـوي او د 
دي؛  زیـات  منـځ  تـر  یـې  ټکـي  اتفـاق 
خـو لـه بـده مرغه د شـته کمـو اختلافي 
موضوعاتـو د لـه منځـه وړلو لپـاره جدي 
عـزم او هڅـې نـه تـر سـترګو کېـږي. لـه 
او  پـه سـیمه ییزه  اړخ ورهاخـوا  داخـلي 
نړیوالـه کچـه هـم د افغـان قضیـې پـه 
چـې  دا  دي.  کـم  ټکـي  اختـلافي  اړه 
اوسـمهال د افغانسـتان پـه قضیـه کـې 
د داخـلي، سـیمه ییزو او نړیوالـو لوبغاړو 
دریځونـه او تـر منـځ یـې د اختـلاف او 
اتفـاق ټکـي څه دي؟ پـه دې لیکنه کې 

لنـډه کتنـه ورتـه کوو.
د داخي جهتونو دریځونه

لومړی: د افغانستان حکومت
پـه  او  نظـام  اوسـنی  افغانسـتان  د 
د  ډېـره  تـر  حکومـت  توګـه  ځانګـړې 
نړیوالـې ټولنـې پـه مرسـته دلتـه حاکـم 
شـوی او دریځونـه یـې هـم مسـتقیماً د 
د  توګـه  ځانګـړې  پـه  ټولنـې  نړیوالـې 
امریـکا د پرېکـړو او دریځونـو تـر اغېـزې 
د  لانـدې دي. همـدا لامـل دی، چـې 
افغانسـتان په تړاو د امریکا د سـتراتیژیو 
لـه بدلـون سره وخت ناوخـت د حکومت 
دریځونـه هـم بـدل شـوي. خـو دا چـې 
حکومـت د قضیـې یو اسـاسي اړخ دی، 
د حکومـت دریـځ او د سـولې پـه قضیـه 
کـې یې لـه نـورو لـورو سره د اختلاف او 
اتفـاق ټکـي د سـولې پـر بهیـر نېـغ پـه 

نېغـه اغېـزې لـري.
پـه تېـرو وختونـو کـې د سـولې پـه اړه د 
دې  پـر  تـل  دریځونـه  حکومـت  افغـان 
راڅرخېـدلي چـې څـه ډول د نړیوالـې 
ټولنـې پوځـي همـکارۍ پـه افغانسـتان 
کـې جاري وسـاتي او لـه لارې یې خپل 
ډول  بشـپړ  پـه  یـا  مخالفیـن  وسـله وال 
یـې هـم د سـولې د  یـا  او  مـات کـړي 
پروسـې لـه لارې د حکومـت پـر شرایطو 
له وسـله وال مخالفت څخـه راوګرځوي. 
جګـړو  لسـیزو  دوو  کابـو  لـه  اوس  خـو 
وروسـته او په ځانګړې توګه له وروسـتیو 
لـوري  ټـول  تقریبـاً  وروسـته  بدلونونـو 
پـر دې قانـع شـوي، چـې د جګـړې لـه 
لارې دا مسـئله نـه شي حـل کېـدای. 
پـه تېـره کلـه چـې پـه تېـرو څـه بانـدې 
دوو کلونـو کـې د افغـان قضیـې پـه اړه 
د نړیوالـې ټولنـې او خاصتـاً امریـکا پـه 
پـه دې  او  دریـځ کـې بدلونونـه راغلـل 
وروسـتیو کې یـې بالاخره له افغانسـتانه 
اعـلان  ایسـتل  بشـپړ  پوځونـو  خپلـو  د 
کـړل. لـه دې کبلـه د افغـان حکومتونـو 
کـوو  نـه  خـبره  دریځونـو  مخکېنیـو  پـر 
اوسـنیو  د حکومـت  راځـو  مسـتقیماً  او 

دریځونـو تـه.
دریـځ  حکومـت  د  افغانسـتان  د 
اوسـمهال پـه دوو برخـو وېشـلی دی. یو 
یې د ولسـمشر دریـځ دی او دویم هم د 
مـلي مصالحې د عالي شـورا دریځ دی، 
چـې په اوسـني وخت کې د افغانسـتان 
د حکومـت د چـارو واګـې پـه لاس کـې 
لـري او اوسـنی حکومـت یې د سـیاسي 
توافـق لـه مخې پـه مشـارکتي ډول جوړ 
کړی دی. که څه هم د اوسني حکومت 
د جوړښـت پـه سـیاسي توافقنامه کې د 
سـولې د بهیـر اړونـد بشـپړ صلاحیـت د 
مصالحـې عـالي شـورا ته ورکړل شـوی، 
خـو تېرو دوو کلونو ثابتـه کړه چې لا هم 
ولسـمشرۍ ماڼـۍ د سـولې د بهیـر پـه 
اړه لومـړۍ خـبره کـوي. پـه ورتـه وخـت 
کـې د مـلي مصالحـې عـالي شـورا مشر 
ډاکـتر عبداللـه عبدالله بیا له ولسـمشر 
سره څـه متفـاوت دریځونه لـري او هڅه 
کـوي چـې د سـولې پـه بهیـر کـې خپل 

رول ولـري.
ولسـمشرۍ  د  مـوږ  کـه  دریـځ:  لومـړی 
ماڼـۍ دریـځ وګـورو، نـو ښـکاري چـې د 
افغانسـتان حکومـت لا هـم تر یـوه حده 
د ۲۰۱۸ کال په وروسـتیو کې د سـولې 
لار نقشـې تـر نـوم لانـدې وړانـدې کړې 
طرحـې پـر عملي کېـدو ټینګار لـري. د 
ولسـمشر غنـي د سـولې لار نقشـه کـې 
ټینـګار شـوی و، چـې د لنډمهالـه ګټـو 
لپـاره بایـد پایداره سـوله قربـاني نه شي 
او لـه همـدې کبلـه یـې دا بهیـر د یـوې 
وخـت ګیـرې او اوږدې پروسـې پـه توګه 
کـې  طرحـه  دې  پـه  و.  کـړی  تشریـح 
همـدا راز د افغانسـتان د حکومـت تـر 
مـشرۍ او مالکیـت لانـدې بهیـر بانـدې 
ټینـګار شـوی و، کـوم څـه چـې ځینـو 
پـر  بریـا  د  پروسـې  دې  د  سیاسـیونو 
وړانـدې خنـډ بالـه او لا یـې هـم بـولي.

پـر  اړه د ولسـمشر دریـځ  پـه  د سـولې 
ټاکنـو ټینـګار دی. د سـولې لار نقشـه 
هوکـړې  د  سـولې  د  »افغانـان  کاږي: 
د  او  کولـو  عمـلي  هغـې  د  تصویـب، 
ټولنیـزې پخلاینـې رهـبري کولـو لپـاره 
لـري«.  اړتیـا  تـه  منتخـب حکومـت  یـو 
ولسـمشر اشرف غنـي اوس هـم تقریبـاً 
پـر همدغـه دریـځ ټینـګار لـري، خـو پـه 
دغـه دریـځ کې یـې لـه پخـوا سره توپیر 
مخکـې  وخـت  لـه  اوس  چـې  دی،  دا 
انتخاباتـو تـه چمتووالـی لـري او حتـی 
وایـي چـې خپلـه او د ټیـم غـړي بـه یـې 
هـم پـه دغو ټاکنـو کـې کاندید نـه وي، 
مګـر لـه ټاکنـو پرته د واک خـوشي کولو 
ولسـمشرۍ  د  دا  دی.  نـه  چمتـو  تـه 
تـر  نـورو سیاسـیونو  او  ماڼـۍ، طالبانـو 
منـځ یـو د اختـلاف ټکـی دی، ځکـه پـه 
پـه  حکومـت کـې دننـه د ځینـو کړیـو 
قانـع  پـر دې  بېلابېـل جهتونـه  ګـډون 
کـې  شرایطـو  اوسـنیو  پـه  چـې  دي، 
ټاکنـې نه یـوازې عملي وړاندیـز نه دی، 
بلکـې پـه دې پروسـه کـې د یـوه خنـډ 
پـه توګـه مطـرح کېـدای شي. لـه یـوې 
خـوا د ټاکنـو پـه اړه د طالبانـو دریـځ دا 
دی چـې د اوسـنیو قوانینـو او بنسـټونو 
تـر سـیوري لانـدې هېـڅ ډول انتخاباتـو 
تـه چمتـو نـه دي او لـه بلـې خـوا د تېرو 
انتخاباتـو د ناکامـو تجربـو لـه کبلـه پـه 
افغانسـتان کـې انتخابـاتي پروسـې هم 
بـاوره  بـې  نړیوالـه سـطحه  او  مـلي  پـه 
شـوې دي او دا بـاور نـه شي رامنځتـه 
کېدلـی، چـې د اوسـني نظـام تـر چـتر 
ممکـن  انتخابـات  شـفاف  دې  لانـدې 

. شي
د  امریـکا  د  لپـاره  سـولې  افغـان  د 
لـه  خلیلـزاد  زلمـي  اسـتازي  ځانګـړي 
شریکولـو  لـه  طرحـې  سـولې  د  لـوري 

بیـن  شـوي  پـلان  د  کـې  ترکیـه  پـه  او 
سره  اعـلان  لـه  کنفرانـس  الافغـاني 
ولسـمشر اشرف غنـي د دغـه کنفرانـس 
لپـاره خپلـه طرحـه د اپرېـل )۲۰۲۱م( 
په لومړیو کې د )د افغانسـتان د سـولې 
لار نقشـه( تـر نوم لاندې یـوه غونډه کې 
تشریـح کړه، چـې تر ډېـره د حکومت او 
پـه ځانګـړې توګـه د ولسـمشر او ورسره 
کـوي.  ښـکارندويي  دریځونـو  د  ټیـم 
نومـوړي په دغـه غونډه کـې وویل: »موږ 
تـه د نظـام دوام مهـم دی، د ځـان دوام 
وکـړ  ټینـګار  نـه دی.« هغـه  مهـم  راتـه 
چې د سـولې حکومت د اسـاسي قانون 
خـو  شي؛  جوړېـدای  کـې  چـوکاټ  پـه 
وظایـف یـې د ګـډې موافقـې لـه لارې 
غنـي  اشرف  ولسـمشر  د  شـو.  ټاکلـی 
پـه  دا طرحـه درې پړاوونـه لـري، چـې 
لومـړي پـړاو کـې یـې سـیاسي توافق او 
اوربنـد راغلـی، پـه دویـم پـړاو کـې هـم 
او  کېـدل  رامنځتـه  حکومـت  سـولې  د 
ټاکنـې او پـه درېیـم پړاو کې هـم دولت 
جوړونـه او اوږدمهالـې چارې. د نوموړي 
پـه وینـا، هېڅـوک دې دا فکر نـه کوي، 
چـې منتخـب ولسـمشر او معاونیـن یـې 
اسـتعفا کـوي، بلکـې د مشروعیت منبع 
او یـوازې د خلکـو رایـې دي او  یـوازې 
تحـول بایـد د ټاکنو لـه لارې راشي، خو 
بیـا هـم دی تیـار دی چې پـه ټاکنو کې 
ځـان نومانـد نـه کـړي. د ده پـه وینـا، د 
اسـاسي قانـون پر مـوادو بایـد د افغانانو 
تـر منـځ بحـث وشي او د نـورو لـه لـوري 
وړاندیـز شـوي اصـول ورتـه د منلـو نـه 
ښـکاري  داسـې  کبلـه،  دې  لـه  دي. 
چـې د ولسـمشرۍ ماڼـۍ د اسـتانبول 
افغانسـتان  د  کـې  کنفرانـس  څېـر  پـه 
توافـق  بشـپړ  لـه  اړه  پـه  راتلونکـي  د 
اړونـد  سـولې  د  او  لـري  مخالفـت  سره 
ډېـرې چـارې بایـد د اوسـني حکومـت 
تـر مدیریـت لانـدې تـر سره شي، کـوم 
تـر  افغانانـو  د  یـې  حکومـت  چـې  څـه 
مالکیـت لانـدې پروسـه بولي.ولسـمشر 
فـارن  وړانـدې  اونـۍ  څـو  غنـي  اشرف 
افېـرز مجلـې تـه پـه یـوه لیکنـه کـې د 
لومـړي ځـل لپـاره ومنلـه چې سـولې ته 
د رسـېدو پـه شرط د واک پرېښـودو تـه 
چمتـو دی او هـم یـې د انتقـالي دورې 
لپـاره د موقـت حکومـت د  د مدیریـت 
جوړېـدو لـه طرحـې هـم ملاتړ وکـړ. خو 
بیـا هـم د دغـه موافقـت ترڅنـګ ځینې 
شرطونـه وړانـدې کـوي او د جمهـوري 
وړانـدې  هـر څـه  تـر  سـاتلو،  پـر  نظـام 
اوربنـد او داسـې نـورو ټکو ټینـګار لري.

لنـډه دا چـې حکومـت د سـولې قضیـه 
غـواړي  سـاتل  کـې  انحصـار  خپـل  پـه 
بڼـه سـوله کـول  او  پـه هغـه مفهـوم  او 
غـواړي چـې حکومـت یـې د سـولې پـه 
سـولې  د  سره  حکومـت  لـه  لـري.  اړه 
د  بایـد  طالبـان  چـې  دی،  دا  مفهـوم 
شـوي  جـوړ  مـشرۍ  پـه  غنـي  اشرف 
حکومـت کـې شریـک شي او هـر ډول 
پوزېشـنونه کـه غـواړي وربـه یـې کـړي. 
پـه دې توګـه حکومـت اساسـاً لـه حـزب 
اسـلامي سره د شـوې سـولې د مـاډل 

غـواړي. تکـرارول 
لـه دې سره سره د ارګ د ټیـم دریـځ د 
حالاتـو او فشـارونو له زیاتېـدو او کمېدو 
سره بدلېـږي را بدلېـږي او دې کار پـه 
حالاتـو کـې یـو ډول بې ثبـاتي رامنځتـه 
کـړې ده او هېڅـوک په دې نـه توانېږي 
نظـر  دقیـق  اړه  پـه  راتلونکـي  د  چـې 

ورکـړي.
د  بیـا  کـې  اړخ  بـل  پـه  دریـځ:  دویـم 
لـوری  سـیاسي  شریـک  بـل  حکومـت 
اړه بېـل  پـه  او روان وضعیـت  د سـولې 
دریـځ لـري. لـه دې کبلـه د سـولې پـه 

موضـوع کـې اوسـمهال داخـلي اجـماع 
نشـته. همـدا لامـل و چـې د سـولې لار 
نقشـې د تشریـح پـه یـاده شـوې غونـډه 
شـورا  عـالي  د  مصالحـې  مـلي  د  کـې 
مـشر ډاکـتر عبداللـه او یـا ورسره اړوندو 
وروسـته  درلـود.  نـه  حضـور  سیاسـيونو 
بیـا د سـولې د طرحـې پـه جوړولـو کـې 
هـم د دوی تـر منـځ اختلافـات ولیـدل 
د  مرسـتیال  دویـم  ولسـمشر  د  شـول. 
مـلي مصالحـې عـالي شـورا تورنـه کـړه، 
چـې د ولسـمشر د سـولې لـه طرحـې 
سره یـې توهیـن آمېـز چلنـد کـړی او د 
مصالحـې عـالي شـورا لـه لـوري ترتیـب 

شـوې طرحـه یـې ناقصـه وبللـه.
لـه طالبانـو سره د سـولې او راتلونکـي 
عـالي  مصالحـې  مـلي  د  اړه  پـه  نظـام 
شـورا د رییـس ډاکـتر عبداللـه او اړونـد 
نـه  روښـانه  ډېـر  نظـر  لـوري  سـیاسي 
دی او داسـې ښـکاري چـې د حکومـت 
لـه  حالاتـو  د  هـم  شریـک  سـیاسي  دا 
اړه  پـه  موقـف  خپـل  د  سره  بدلـون 
بیـن  د  کـې  قطـر  پـه  نیـسي.  تصمیـم 
الافغـاني مذاکراتـو له پیل وروسـته چې 
د ولسـمشرۍ ماڼـۍ دریـځ هغـه مهـال 
ډاکـتر  و،  مخالفـت  موقـت حکومـت  د 
موقـت  د  توګـه  ضمنـي  پـه  عبداللـه 
حکومـت لـه راتـګ سره توافـق درلـود. 
د  ځواکونـو  بهرنیـو  د  افغانسـتانه  لـه 
بشـپړ وتلـو تـر اعـلان مخکـې بیـا ډاکتر 
عبداللـه داسـې څرګندونـې هـم کـړې، 
چـې د موقـت حکومـت مخالفـت تـرې 
کـې  څرګندونـو  دغـو  پـه  څرګندېـږي. 
د  چـې  و،  دا  نظـر  عبداللـه  ډاکـتر  د 
لنډمهـالي حکومـت له راتګ سره سـوله 
نـه شي راتللی. وروسـته کله چې امریکا 
لـه افغانسـتانه د خپلو ټولـو سرتېرو وتل 
اعـلان کـړل او د افغـان سـولې لپـاره د 
وړانـدې  طرحـه  یـوه  لـوري  لـه  امریـکا 
شـوه، د مصالحـې عـالي شـورا یـو ځـل 
بیـا د دغـې طرحـې پـه لـږ تعدیـل سره 
داسـې وښـوده، چـې د موقـت حکومت 
لـه راتـګ سره توافـق لـري. د سـولې د 
سره  کولـو  وړانـدې  پـه  طرحـې  دغـې 
د مصالحـې عـالي شـورا دریـځ داسـې 
ښـکاري، چـې د حکومـت تـر مدیریـت 
لانـدې د سـولې له توافـق سره مخالفت 
لـري او دې تـه ترجیـح ورکـوي، چـې په 
کـوم نړیـوال کنفرانـس کـې د نړیوالو تر 
نظـارت لاندې د افغانسـتان د راتلونکي 
اړه پرېکـړه وشي.د مـلي مصالحـې  پـه 
سـیاسي  تـړلي  ورسره  او  شـورا  عـالي 
لـوري نظـر لـه دې کبله هم ډېر روښـانه 
نـه دی او پر ځای یـې د وضعیت څارنې 
تـه ترجیـح ورکـړې، چـې پـه وینـا یـې 
)د طالبانـو نظـر مبهـم دی( او داسـې 
ښـکاري چـې دوی د طالبانو له بیاځلې 
بشـپړ واکمنېـدو وېـره لـري. لـه همـدې 
کبلـه یـو ځـل د مصالحې عالي شـورا د 
رهـبرۍ کمېټـې غـړي او د ولسـمشرۍ 
پخـواني مرسـتیال محمـد یونس قانوني 
د  پرضـد  طالبانـو  د  سره  وضاحـت  پـه 
دویـم مقاومـت خـبره مطرح کـړه. همدا 
راز ډاکـتر عبداللـه یو ځـل وویل، چې د 

طالبانـو موقـف تـل مبهـم وي.
دویم: طالبان او نور وسله وال مخالفین

د طالبانـو دریـځ تـر اوسـه ډېـر د بهرنیو 
ځواکونو پر بشـپړ وتلـو راڅرخېدلی او د 
نظـام او بیـن الافغـاني تفاهم پـه اړه یې 
دریـځ پـه ډېـرو جزیاتو سره مشـخص نه 
دی. لـه همـدې کبلـه، ولسـمشر فـارن 
افېـرز مجلـې تـه پـه لیکنـه کـې لیکـي: 
»ډېـر وضاحـت نشـته چـې طالبـان څـه 
غـواړي، هغوی اسـلامي نظام غـواړي او 
دغـه اسـلامي نظـام پـه افغانسـتان کې 

 شـته، خـو...                 پاتې 3مخ کـې

په افغان قضیه کې د ښکېلو لورو دریځونه او د اتفاق او اختلاف ټکي
لیکنه: د ستراتیژیکو او سیمه ییزو څېړنو مرکز

۳ مسیر

پـه  وایـي،  سـازمان  نړیـوال  بښـنې  د 
ښـکېلې  جګـړې  د  کـې  افغانسـتان 
خـواوې بایـد بـشري قوانینـو تـه درنـاوی 
پـه  لـوري  لـه  سـازمان  دغـه  د  وکـړي. 
خپـره شـوې اعلامیـه کـې راغـلي، چـې 
د افغـان جګـړې دواړو لـورو په وروسـتیو 
کـې داسـې اقدامـات تـرسره کـړي چـې 
بـشر ضـد کړنـې او جنګي جنایـت ګڼل 
کېـږي. پـه فاریـاب کـې د طالبانـو لـه 

اردو د ځانګـړو ځواکونـو  لـوري د مـلي 
غـزني  پـه  او  کېـدو  وژل  لـه  اسـیرانو  د 
کـې د مـلي اردو ځواکونـو لـه لـوري د 
طالبانـو مـړو تـه لـه سـپکاوي وروسـته، 
دغـه  ویـلي،  نړیـوال سـازمان  بښـنې  د 
ډول پېښـې د جنګـي قوانینـو نقضـول 
دي او بایـد مخـه یـې ونیـول شي. هغـه 
ویډیوګانـې چـې پـه خوالـه رسـنیو کـې 
خپـرې شـوي، د دې ښـودنه کـوي چـې 

پـه فاریـاب کـې د مـلي پـوځ د ځانګـړو 
د  افـران  او  سرتېـري   ۲۳ د  ځواکونـو 
طالبانـو لـه خـوا وژل کېږي، دغـه راز په 
یـوه بلـه ویډیو کـې د ملي پـوځ ځواکونه 
پـه غـزني ولایـت کـې د طالـب جنګیالو 
بښـنې  د  کـوي.  سـپکاوی  تـه  مـړو 
نړیـوال سـازمان همـدا راز ویـلي چې په 
افغانسـتان کـې روانـه جګـړه بایـد ژر تـر 
ژره ودرول شي او ښـکېلې خـواوې دې 

خـبرو تـه سره کېنـي. پـه ورتـه مهـال د 
بـشري حقونـو خپلـواک کمېسـیون بیـا 
وایـي چـې پـه افغانسـتان کـې جنګـي 
جنایتونـه روان دي او بایـد یـوه نړیوالـه 
بـې طرفـه ډلـه وګومارل شي تـر څو دغه 
جنایتونـه وڅېړي او پـه اړه یې خپلواکې 
پرېکـړې وکـړي. دعـه رزا د افغانسـتان 
د بـشري حقونـو د سـازمان رییـس لعـل 
ګل لعـل هـم وايـي چـې افغانسـتان د 
بـشري حقونـو د کنوانسـیونونو غړیتـوب 
لـري او کـه د افغـان ځواکونـو لـه لـوري 
دغـه ډول کړنـې بیـا تکـرار شي، نـو دغه 
چـاره به لـه دوی سره د نړیوالو د مرسـتو 
د کمښـت لامـل شي. د هغـه پـه خـبره: 
یـې  اوسـه  تـر  لـوري  دواړه  جګـړې  »د 
خپلـې جګـړې مدیریـت کړې نـه دي په 
دې دلیـل چـې دوی د جنګـي عاملانـو 
د مکافاتـو او مجازاتـو کلتـور نـه لـري.« 
پـه ورتـه مهـال ولسـمشر غنـي بیـا ویلي 
چـې افغـان دولـت د بـشري حقونـو پـر 
ټولـو قواعـدو بـاور لـري او د طالبانـو لـه 
لـوري د بـشري حقونـو نقـض پـه کلکـو 
ټکو غنـدي. نومـوړي دا څرګندونې تېره 
ورځ لـه والیانـو او د ولایتونـو لـه امنیـه 
قوماندانانـو سره پـه ویډیویـي کنفرانـس 
لـه  کـې کـړې دي. د ارګ د معلوماتـو 

مخـې، ولسـمشر غنـي پـه یـاد ویډیویي 
دولتـي  د  تـه  امریـکا  کـې  کنفرانـس 
پـلاوي د سـفر پـه اړه معلومـات ورکـړي 
او  دفعـې  د  پلانونـو  د  والـو  وسـله  د  او 
شـنډولو پـه برخـه کـې یـې د امنیتـي او 
دفاعـي ځواکونـو د مېړانې سـتاینه کړې 
ده. د سرچینـې په خبره، ولسـمشر غني 
زیاتـه کـړې چـې افغان دولت د مسـوول 
او منتخـب حکومـت پـه توګـه د بـشري 
ملکـي  او  دی  ژمـن  تـه  اصولـو  حقونـو 
او نظامـي مسـوولینو تـه یـې لارښـوونه 
کـړې ده چـې پـه خپلـو ټولـو چـارو کـې 
د بـشري حقونـو قوانینـو تـه پـوره پاملرنه 
وکړي.بلخـوا مـلي دفـاع وزارت هم وایي 
چـې هـره هغـه پېښـه چـې د جګـړې له 
قانـون نـه پکـې سرغړونـه وشي، څېـړل 
اللـه  روح  ویانـد  وزارت  دغـه  د  کېـږي. 
اسـاسي  د  هېـواد  »د  وايـي:  احمـدزی 
او  قانـون  منازعاتـو  جنګـي  د  قانـون، 
بـشري حقونـو او نړۍوالو کنوانسـیونونو 
رعایـت زمـوږ پـه کاري لومړیتـوب کـې 
دی. هغـه څـه چـې رامنځتـه شـوي، پـه 
جـدي توګه څېـړل کېـږي او عاملان یې 

بایـد لـه قانـوني چلـن سره مـخ شي.«
خـو وسـله وال طالبـان بیـا پـه جنګـي 
جنایتونـو او د بـشري حقونـو پـه تر پښـو 
لانـدې کولو کـې خپل لاس لـرل ردوي.

د ولسـمشرۍ ماڼـۍ د سـتراتېژیکو او عامـه اړیکـو د 
دفـتر مـشر وحیـد عمـر پـه کابـل کـې د یـوې خـبري 
پـه ډګرونـو  وویـل، چـې د جګـړې  پرمهـال  غونـډې 
کـې اسـناد او شـواهد ترلاسـه شـوي چـې پاکسـتاني 

پوځیـان نېـغ پـه نېغـه لـه طالبانـو ملاتـړ کـوي.
عمـر زیاتـوي، هغـه پیغامونه چې له پاکسـتانه راځي، 
پـه ظاهـر کـې یـو شـی، خـو د عمـل پـه ډګر کـې بل 
شـی وي او د ده پـه وینـا، پـه پاکسـتاني رسـنیو کـې 

هـم د طالبانـو پـه ګټـه تبلیغـات پیل شـوي دي.
عمـر زیاتـوي: »د جګـړې پـه ډګـر کـې داسـې ډېـری 
هـم  اوس  چـې  شـول  رامنځتـه  شـواهد  او  اسـناد 
پاکسـتاني پوځیـان، نېـغ پـه نېغـه لـه طالبانـو ملاتـړ 
کـوي، پـه رسـنیو او ټولنیـزو شـبکو کـې چـې کـوم 
تبلیغـات کېـږي، هغـه هـم تـر ډېـره د پاکسـتان لـه 
خـاورې کېـږي، نـه  یـوازې پټنځایونـه يـې هلتـه دي، 
تجهیـز کېـږي، بلکـې تبلیغات هـم له هغـه ځایه ورته 

کېږي، د دوی یو مهم وزیر هم دا خبره وکړه.«نوموړي 
زیاتـه کـړه، ورو ورو لـه طالبانـو د پاکسـتان د ملاتړ او 
د دوی ترمنـځ اړیکـې هـره ورځ واضـح او برمـلا کېږي 
چـې دا مسـئله لـه هېچـا پټـه نـه ده. عمر د ولسـمشر 
غنـي څرګندونـو ته په اشـارې سره وویل، د پاکسـتان 
لپـاره اوس وخـت دی چې خپله محاسـبه بدله کړي، 
هغـه څـه چې دوی پـه ظاهر کې وايي چې پاکسـتان 
یـو باثباتـه، سـوله ییز او مرفـع افغانسـتان غـواړي او د 
دوی پـه ګټـه دی، دا دې پـه عمـل کـې ثابتـه کـړي.

وحیـد عمـر دغـه راز وايـي چـې لـه طالبانـو د دوی د 
ملاتړ پر مسـئلې د افغانسـتان خلک، سـیمه او حتی 
نـړۍ هـم پوهېـږي. ولسـمشر د سـتراتېژیکو او عامـه 
اړیکـو د دفـتر مـشر ټینګار وکړ، چې طالبـان د زور له 
لارې واک تـه نـه  شي رسـېدلی، بلکـې د دوی پـر مخ 
د سـولې دروازې خلاصـې دي.خـو د طالبانـو ویانـد 
ذبیح اللـه مجاهـد لـه دوی څخـه د پاکسـتان د ملاتړ 

ادعـا ردوي او وايـي، کـه پـه دې برخه کې کوم اسـناد 
تـه دې  ټولنـې  نړیوالـې  نـو  او شـواهد موجـود وي، 
وړانـدې کـړي.دا څرګندونـې داسـې مهـال کېـږي، 
کورنیـو  د  پاکسـتان  د  وړانـدې  ورځـې  دوې  چـې 

چـارو وزیـر شـېخ رشـید لـه یـو پاکسـتاني خصـوصي 
ټلوېزیـون سره پـه ځانګـړې مرکـه کې ویـلي وو چې د 
طالبانـو کورنـۍ پـه پاکسـتان کـې دي او ډېـری مړي 

یـې هـم پاکسـتان تـه لېـږدول کېږي.

وحید عمر:  پاکستاني پوځ د جګړې په ډګر کې له طالبانو مستقیم ملاتړ کوي

د بښنې نړیوال سازمان: 
د افغان جګړې ښکلې خواوې دې بشریت ضد کړنې او جنګي جنایتونه پای ته ورسوي

د افغـان حکومـت او طالبانـو تـر منـځ یـوه سـیاسي 
توافـق تـه په رسـېدو کـې د بریالیتوب لپـاره باید دغه 
ډلـه )طالبـان( خپل مطلـوب هدف په پـوره جزیاتو او 

روښـانه ډول بیـان کړي.«
پـه ټولییـز ډول، طالبانـو لږ تـر لږه پـه بېلابېلو وختونو 
کـې دا تصریـح کـړې، چـې دوی د واک د انحصـار 
افغانسـتان کـې داسـې  پـه  او  نـه دي  لټـه کـې  پـه 
“اسـلامي” نظـام غـواړي چـې ټـول ملـت خپـل ځان 
پکـې وګـوري. طالبانـو تل ټینـګار کړی، چـې د نظام 
ډول د بیـن الافغـاني مذاکراتو د اجنـډا موضوع ده او 

د مذاکراتـو د مېـز پـر سر بـه توافـق پـرې کېـږي.
پـه وروسـتیو میاشـتو کـې کلـه چـې د طالبانـو لپـاره 
د مطلـوب اسـلامي نظـام د تشریـح پـه اړه غوښـتنې 
د  وېبپاڼـه  رسـمي  خپلـه  پـر  دوی  شـوې،  زیاتـې 
اسـلامي نظـام د ډول پـه اړه یوه مقاله خپـره کړه؛ خو 
بیـا هـم د عمومیاتـو پـه اړه بحـث کـوي. مقالـه کاږي 
چـې طالبـان داسـې نظام غـواړي چې د ټولـو حقوق 
پکـې خونـدي او د ولسـمشر دنـده پکـې د واشـنګټن 
د منافعـو سـاتنه نـه وي. د مقالـې پـه یـوه برخـه کـې 

راغـلي: »موږ داسـې اسـلامي نظـام غواړو چـې دیني 
مـو  روایـات  او  کلتـور  خپـل  ګټـې،  مـلي  ارزښـتونه، 
محفـوظ وي.« لـه دې کبلـه طالبانـو لا هـم د خپـل 
مطلـوب اسـلامي نظـام پـه اړه واضـح تصویـر نـه دی 
وړانـدې کـړی، کـوم څه چـې دا پروسـه پېچلې کړې، 
ځکـه حکومتـي لـوری د جمهوریـت پـر سـاتلو ټینګار 
لـري او پـه مقابـل کـې د طالبانو له دریځونو ښـکاري 
هېـڅ  پـه  ډیموکـراسي  او  جمهوریـت  اوسـنی  چـې 
صـورت ورتـه د منلـو نـه دي. له همدې کبله د مسـکو 
لـه کنفرانـس وروسـته د ترویـکا لـه لـوري پـه خپـره 
شـوې اعلامیه کې له اسـلامي امـارت سره مخالفت د 
طالبانـو غبرګـون وپـاراوه او پـه یوه کنفرانـس کې یې 
وویـل، چـې د نظام ډول بـه افغانان په خپلـه ټاکي او 
دوی د اسـلامي نظـام لـه غوښـتنې شـاتګ نـه کوي.

همـدا راز حکومـت تـل لـه طالبانـو د اوربند غوښـتنه 
کـړې او حتـی ډېـر کلـه یـې ټـول مسـایل د اوربنـد 
لـه عمـلي کېـدو سره تـړلي. خـو د طالبانـو دریـځ دا 
نـه شي هوارولـی  اوربنـد سـتونزه  دی، چـې موقـت 
او د دوحـې تـړون لـه توافـق سره سـم، اوربنـد د بیـن 

الافغـاني مذاکراتـو برخـه ده او پـر ځینـو مسـایلو لـه 
توافـق وروسـته بـه پـر اوربنـد خـبرې کېـږي. طالبان 
د ولسـمشر غني د سـولې طرحه د دوی د تسـلیمولو 
د غوښـتنې پـه معنـا بـولي او د بهرنیـو ځواکونـو تـر 
سـیوري لاندې جوړ شـوي نظام او واکمنانو دوام ورته 
د منلـو نـه دی، بلکې پـه وینا یې چې بنسـټیز بدلون 
بایـد راشي. طالبـان اساسـاً د هېـواد د راتلونکـي پـه 
اړه پـه پرېکـړو کـې د امریـکا او ناټـو د نفـوذ مخالفـت 
کـوي او افغـان حکومـت هـم د دغه نفـوذ برخه ګڼي. 
د طالبانـو دریـځ دا دی، چـې د بهرنیـو ځواکونـو لـه 
بشـپړ وتلـو وړانـدې پـه هېـڅ داسـې کنفرانـس کـې 
ګـډون نه کـوي، چې د افغانسـتان د راتلونکـي په اړه 
پرېکـړه پکـې کېږي. کـه څه هم په دې وروسـتیو کې 
یـې د اسـتانبول احتـمالي کنفرانـس کـې لـه ګـډون 
سره مـشروط توافـق کـړی؛ خـو پـه دغـو شرطونـو کې 
بیـا هـم اسـاسي خـبره دا ده، چې پـه دغـه کنفرانس 

کـې بـه تصمیم نیونـه نـه کېـږي.
درېیم: افغان سیاسي جهتونه

تـر څنـګ، د قضیـې  او طالبانـو  افغـان حکومـت  د 
بـل مهـم لـوری چـې اوسـمهال پـه داخـلي کچـه د 

رول  ټاکونکـی  برخلیـک  اړه  پـه  راتلونکـي  د  هېـواد 
لـري، بېلابېـل سـیاسي لـوري، سـیاسي شـخصیتونه 
او مطـرح سـیاسي احـزاب دي. اوسـمهال ډېری دغه 
سیاسـیون او سـیاسي احـزاب د حکومت لـه دریځونو 
سره پـه مخالفـت کـې ولاړ دي او لـه همـدې کبلـه 
اوس حکومـت او پـه ځانګـړې توګـه ولسـمشر هڅـه 
کـوي، چـې د دولـت د عالي شـورا تر نامـه لاندې یوه 
چـتر کـې ډېـری دا سـیاسي شـخصیتونه او د احزابـو 
مـشران راټـول کړي، څو د سـولې پروسـې او د هېواد 
د راتلونکـي پـه اړه مـلي اجـماع تـه زمینـه برابره شي. 
پـه تېـر کـې بېلابېلو سـیاسي لـورو د سـیاسي اجماع 
د نشـتون لـه کبلـه پـر حکومـت نیوکې کـړې او حتی 
د حکومـت د اوربنـد غوښـتنه یـې هم غیـر واقعبینانه 
بللـه. پـه مجموع کې سـیاسي احزاب او نور سـیاسي 
لـوري او شـخصیتونه تـل د لنډمهالـې دورې پـه اړه د 
حکومـت لـه دریـځ سره پـه مخالفـت کـې وو. ډېـری 
سیاسـيون پـه دې انـد دي، چـې انتقـالي حکومـت 
یوازېنـۍ د حـل لاره ده او اوسـنی حکومـت بایـد د 
واک پرېښـودو تـه چمتـو شي.                 دوام لـري...

په افغان قضیه کې د ښکېلو لورو...

د غڼې ځاله د پښتو ادب د وتلي داستان 
لیکونکي ښاغلي نصیر احمد احمدي تازه 
چاپ شوی ناول دی. نصیر احمد احمدي 
شوی  پېژندل  یو  اوس  کې  لیکنه  ناول  په 
نوم دی او هغه د چا خبره د هېچا د تعرف 
محتاج نه دی. د احمدي د ټولو ناولونو ژبه 
تلوسه  او  خوږه  کلیوالي،  عامیانه،  روانه، 
پکې خورا ډېره وي. مانا دا چې د خلکو په 
ژبه خبرې کوي او د ناولونو موضوع ګانې 
ژوند  ټولنیز  او  ورځني  په  ډېره  تر  هم  یې 
را څرخي. د غڼې ځاله یې وروستی چاپ 
شوی ناول دی. ناول په لومړي سر کې په 
ټولنه کې د ناوړه دودونو لکه شراب خوړلو، 
قمار بازۍ، په قمار کې د لوڼو په بایللو، له 
دې ناوړه چارو څخه په زېږودونکو ستونزو، 
په کورني تاوتریخوالي او بدګمانۍ پیلېږي. 
وروسته د ناول اصلي کرکټره یوه کونډه مور 
د  ګاللو سره  په  د څومره ستونزو  ده، چې 
ژوند ناخوالو ته نه تسلیمېږي، خپل همت 
شرمېږي،  نه  مزدورۍ  او  کار  په  بایلي،  نه 
د خلکو ډول ډول خبرې پر سر اخلي، له 
مبارزه  سره  کسانو  بدسترګو  مخکېدونکو 
کوي، د اولادونو روزنې ته یې پام وي، ځان 
باور  راتلونکي  ښه  په  ورکوي،  ته  زحمت 
خپل  په  کوي،  هڅه  رسېدو  د  ورته  لري، 

لوړ همت د ځان، اولادونو او لسګونو نورو 
بدلوي.  ژوند  کورنیو 

ژوند د غڼې ځاله دی، هرو مرو سړی پکې 
راګېرېږي، که مو ترې د راوتلو هڅه ونه کړه 
بیا مو بایللې ده، خو که مو لاس او پښې 
وخوځول او ځان ته مو ټکان ورکړ، بریالي 
کول  ژوند  پرته  ستونزو  له  شي.  کېدای 
ژوند  د  انسان  هم  وي  که  او  ناممکن دي 
کولو په خوند نه پوهېږي. سیند هغه شور 
کوي چې مخه یې ډبرو ډپ کړې وي. ژوند 
مبارزه  غواړي،  زحمت  غواړي،  منډه  کول 
څکلی  څوک  هغه  خوند  بریا  د  او  غواړي 
پورته  را  بیا  او  شي، چې ماتې یې خوړلې 
پر  ناول  یاد  صیب  احمدي  د  وي.  شوي 
هغه  راڅرخي،  انګېزې  او  روحیې  همدې 
مو د خپل ژوند ژورو ته بیايي، ستونزې در 
له  ګالي،  باندې  در  زحمت  ویني،  باندې 
پېغورونو او سختو ورځو سره مو مخ کوي؛ 
خو بیا بېرته د وتلو لار هم درته ښيي، هغه 
درته وايي چې تاسې کولی شی د ژوند له 
سختیو)غڼې ځاله( څخه ووځی، حتمن د 
وتلو یوه لاره شته، دا له تاسې او ستاسې له 
ژوند راتاو شوې لومې حتمن شلېږي؛ خو 
بیا  وکړئ،  لپاره همت  شلولو  د  یې  تاسې 
بیا هڅه وکړئ او بالاخره له هغو کلکو لومو 

احمدي  احمد  نصیر  کړئ.د  خلاص  ځان 
یې  ناول  هر  او  لري  وال  مینه  ډېر  ناولونه 
د لوستونکو له تاوده هرکلي سره مخ شوی 
دی. د ښه هرکلي یو علت یې هم دا دی 
او  ناول لیکي  چې نوموړی د ولس په ژبه 
هغه څه پکې بیانوي چې د ولس غوښتنه 
ځانګړنه  همدې  پر  هم  یې  ناول  دا  وي. 
پر  د ستونزو  غواړی چې  که  سمبال دی. 
ناول  دا  کړئ،  زده  مبارزې چل  د  وړاندې 
وښيي. درته  به  لارې  ښې  ډېرې  ولولئ، 

مینه وال کولای شي یاد کتاب پر اکسوس 
سربېره د ښار له نورو لویو کتابپلورنځیو هم 

په مناسب قېمت تر لاسه کړي.

اکسوس کتابپلورنځید غڼې ځاله
د کـتـــاب خبــرې

  

دا خلک د بندیانو او د دوی د شتمنیو مسئولین وو. په دې شتمنیو 
د  به  شویتز  وې.  هم  ګاڼې  شوې  قاچاق  او  شیان  کم یافته  به  کې 
جګړې په وروستیو کلونو کې د اروپا تر ټولو جالب مرکز وي. دلته به د 
سرو، سپینو او غمیو ډکې خزانې وي. دا به نه یوازې په لویو زېرمتونونو 

کې وي، بلکې د SS په لاسونو کې به هم وي. 
یونیم زر تنه داسې یوه لوی هنګر ته ننویستل شول چې دوه سوه تنه 
پکې په سختۍ ځاېیدل. زموږ ټولو سخته یخني کېده او ډېر وږي وو. 
په کوټه کې دومره ځای نه و چې چا پکې پلتۍ وهلې وای. پرېوتل 
خو پرېږده. په تېرو څلورو ورځو کې مو ایله یو کپ وچه ډوډۍ خوړلې 
وه چې ایله درې څلور سوه ګرامه وه. په دې وخت کې هم د زندان 
یوه مشر له یوې ترلاسه کوونکې ډلې سره د نیک ټايي د یوه پین پر 
سر چنې وهلې. دا پين له سپینو زرو او الماسو جوړ و. دغه غنیمتونه 
به بیا په شرابو بدلېدل او زما اوس یاد نه دي چې د یوې شپې نېشې 
بیه به څو زره مارکه راتله؛ خو یوازې دومره پوهېږم چې دا اوږدمهالي 
زندانیان  شرابو ته اړ وو. په دې حالت کې دوی چا ملامتولای شول 
چې نېشه ولې کوي. د SS افرانو یوې ډلې زندانیانو ته ښه پرېمانه 
شراب ورکول. دا هغه کاریګر وو چې د ګاز په خونو او د انسان سېځلو 
په تنورونو کې به یې کار کاوه. دوی ښه پوهېدل چې یوه ورځ به د 
دوی پر ځای بله ډله راځي او دوی به خپله تنور ته ننویستل کېږي. 

تقریباً زموږ ټولو همسفره ملګرو دا خیال درلود چې یوه ورځ به وژغورل 
شي او ژوند به ورته یو ځل بیا موسکی شي؛ خو هېڅوک نه پوهېدل 
چې څه پېښه به ورسره کېږي. موږ ته یې امر وکړ چې خپل وسایل په 
ریل ګاډي کې پرېږدو، خپله په دوو لیکو کې ښځې یوې او سړي بلې 
خوا ته ودرېږو او د SS افر په مخکې تېر شو. ما دا زړه وکړ چې خپله 
بکسه مې تر کورتۍ لاندې پټه کړه. زه چې په کومه لیکه کې وم، یو یو 
کس یې د SS افر له مخې تېرېده. په زړه کې په دې هم وېرېدم چې 
که دا افر زما بکس وګوري، نو کیسه به خرابه شي. له تېرو تجربو پر 
دې پوهېدم چې که نور څه نه وي، پر ځمکه خو به مې راڅملوي. په 
دې خاطر به چې څومره افر ته نږدې کېدم، نېغ نېغ به روان وم چې 
زما دې درانه پنډ ته یې پام نه شي. له افر سره مخامخ شوم. افر 
ښایسته دریشي اغوستې وه. لوړ دنګ وچ سړی و. موږ له لرې ځایه 
راغلي وو. څېرې مو ګډوډې وې. زموږ برعکس دی ډېر منظم و. په 
څېره کې يې ډاډ ښکارېده او په بې پروایۍ یې راته کتل. په چپ لاس 
یې د ښي لاس مټ نیولی و. همدا ښی لاس به یې پورته کېده او د 
همدې لاس د شهادت په ګوته به یې ښي او چپ لاس ته اشاره کوله. 
موږ یو هم د چپې او ښۍ اشارې پر مطلب نه پوهېدو. خو کله به یې 
ښي لاس ته اشاره کوله او کله چپ ته. د چپ اشاره یې لږه ډېره وه. 

زما وار شو. چا راته په غوږ کې ورو وویل چې ښي لاس ته اشاره په دې 
مانا ده چې دا خلک کار ته لېږل کېږي او چپ لاس ته هغه خلک 
لېږي چې ناروغه وي او کار نه شي کولای. دوی یوه مخصوص کمپ 
ته لېږل کېږي. زه هم خپل وار ته په تمه وم چې څه به راسره کېږي. 
همدا له موږ سره د نورو کېدونکو پېښو پيل و. غوټې لږ چپ لاس ته 
کوږ کړی وم؛ خو بېرته مې ځان رانېغ کړ او سیده شوم. د SS مامور 
یې  بیا  شک ښکارېده.  یې  کې  په سترګو  وکتل،  باندې  لاندې  راته 
لاسونه زما پر دواړو اوږو کېښودل، ما هڅه کوله چې ځان نېغ وساتم. 
ته یې  ته وکتل، همدې خوا  تاوه کړه. ما ښي لاس  اوږه یې ورو  زما 
اشاره وکړه او زه هم روان شوم.                                                  دوام لري...

انسان د مانا په لټون 
ليکوال: ویکټور فرېنکل

ژبـاړن: میراحمدیـاد

د بېـګار د کمپ )زندان( تجربې

د مور غېږ د روزنې لومړنۍ مدرسه ده، 
پر دې سربېره چې هر ماشوم د ښو او 
زده  هم  څه  نور  څنګ  تر  عادتونو  بدو 
له  کې  وخت  عينې  په  ښځې  کوي، 
چې  لري  اړيکې  نږدې  سره  چاپېريال 
په مستقيم او غير مستقيم ډول له هغه 
دې  د  ځای  پر  کيږي.  برخمنې  څخه 
چې ښځې چاپېريالي ژوند ته ځانګړې 
چې  شي  کولی  ښځې  کوي،  پاملرنه 
څه  ډېر  هم  لپاره  ساتنې  چاپېریال  د 

وکړي.
په چاپېریال کې ککړتیا که هغه د اوبو، 
یې  منبع  اصلې  وي،  هوا  او  خاورې 
کورونه دي چې زیاتره یې په کورونو کې 
تولیدیږي. په ازاده فضا کې ککړتیا هغه 
د  یې  موږ  چې  کېږي،  رامنځته  وخت 
پاک ساتلو لپاره لازم اقدامات ونه کړو.

کله چې زموږ او ستاسې په کورونو کې 
بیا  کثافات  هغه  شي،  جمع  کثافات 
موږ راخلو او پر ځای د دې چې کثافت 
دانۍ کې یې واچوو، هغه د جومات، بل 
چا د کور او یا هم په لارو کوڅو او یا یې 
هم ویالو ته ور اچوو او ویالې ورباندې 
ډکوو او که ډېر مهربانه اوسو، د ټاکلو 

کثافت دانیو په څنګ کې یې ږدو.
ښاروالي په هر ځای کې کثافت دانۍ 
چې  لیدل  ونه  څوک  موږ  خو  ایښې، 
واچوي.  کې  دانۍ  کثافت  په  کثافات 
همدا لامل دی چې چاپېریال مو ورځ 

په خرابېدو دی. بلې مخ  تر 
ښځو  د  کې  برخه  ساتنې  چاپېریال  د 
برخه  په دې  او  ده؟  دنده څه  اساسي 
همدې  په  موږ  شي؟  کولی  څه  کې 

کوو. پرې  خبرې  کې  مقاله 
دا چې له سړیو څخه ښځه ډېره په کور 
کې وي او ټوله ورځ په کور کې په کارونو 
بوخت وي، نو د ښځو لپاره لاندې ټکې 
کولای شي چې د چاپېریال په ساتنه 

کې رغنده رول ولوبوي:
د  ته  نسلونو  راتلونکي  ښځې  ۱ـ 

چاپېريالي فرهنګ د لېږد اصلي عامل 
خپلو  د  ښځې  چې  ډول  دې  په  دي. 
اولادونو روزنه او پالنه کوي، د ماشوم له 
کولو لارې  ژوند  د  کېدو سره سم  پيدا 
سره  محيط  او  رسم  فرهنګ،  چارې، 
کوي.  زده  څخه  مور  خپلې  له  اړيکې 
د  فرهنګ  کولو  ژوند  د  چې  ډول  څه 
ښځو په منځ کې عام شي او ښځې د 
اکو سيستم توانمندي وپېژني، په هغه 
صورت کې کولی شي چې دغه معنوي 
وليږدوي.  ته  اولادونو  خپلو  ميراث 
دې  په  باید  لومړی  چې  ده  ضرور  نو 
موضوع خپله ښځې پوه شي او بیا یې 

ورسوي.  ته  اولادونو  خپلو 

سمبالښت  د  کور  د  چې  ښځې   -۲
کولی  لري،  کې  واک  په  مديريت 
چاپېريال  د  محل  او  کور  د  چې  شي 

واوسي. ساتونکې 
۳- ښځې د اضافي لګښتونو په مخنيوي 
کې ښه او رغنده مرسته کولی شي. په 
همدې دليل ښځې د کور په اداره او د 
او روزلو کې رغنده  په ساتلو  ماشومانو 
فرهنګ  لږ مصرف  د  لري، طبعي  رول 
کې  برخه  دې  په  رول  ځانګړی  چې 

لري، د ښځو په وسيله منځته راځي.
مصرف  د  اوبو  د  ښځې  چېرې  که   -۴
فرهنګ څخه  مناسب  له  کې  برخه  په 
برخمنې شي، د کورنۍ نورو غړو ته د 
شي  کولی  سره  لېږد  په  فرهنګ  دې 
په خپل  اوبه  په کال کې زرګونه ليتره 
څخه  مصرف  ځایه  بې  له  کې  کور 

راوګرځوي.
پاکونو  لاس  او  رومالونو  کاغذي  د   -۵
کې  کارولو  کاغذونو  نورو  ورته  دېته  او 
ځای  مناسب  او  وخت  په  او  کموالی 
کې یې استعمال تر ډېره د ښځې دنده 
ده او که یې په مناسب ځای او وخت 
ښه  یو  چې  ده  هغه  واخلي،  ګټه  ترې 

ولرو. به  چاپېریال 
۶- په کورونو کې د ځمکې لاندې اوبو 
په موخه د درملو  د ککړتيا د مخنيوي 
پر ځای د نورو سيمه یيزو دوديزو موادو 

کارول.
۷- په کورونو کې د برښنا لږ استعمال 
چې په دې توګه د سلفر دای اکسايد 

را کميدای شي. کچه 
لوښو  وار مصرف  يو  او  پلاستيک  د   -۸
مخنيوی او يا لږ کارول چې وروسته بيا 

د هغې د تجزيې لپاره ۵۰۰ کاله لازم 
کمه  په  څخه  هغه  له  چيرې  که  دي. 
اندازه کار واخيستل شي، د چاپېريال 
ساتنې برخه کې به ډېره مرسته وکړای 

شي.
پاک  کور  خپل  د  ښځې  چېرې  که 
اوبو  د  ځای  پر  او  وخت  په  ساتلو، 
او  اچولو  ځای  پر  کثافاتو  مصرفولو، 
نه  کثافاتو  د  باندې  سړکونو  او  لارو  په 
اچولو هنر خپلو اولادونو ته وښيي، پرته 
یو ښه چاپېریال  د  به  دا  له شکه چې 
په رامنځته کولو کې تر بل هرڅه ډېره 

وکړي. مرسته 
په  او  لپاره  رسېدو  د  ته  موخو  دې  خو 
پوهاوی  ښه  ښځو  د  کې  برخه  یاده 
ممکن ډېر وخت وغواړي او په دې برخه 
اړينه  ټولو  تر  وي.  ستونزې  ډېرې  کې 
په  ته نن ورځ د نړۍ  دا ده چې ښځو 
نورو  او  ډېرو هيوادونو کې د چاپېريال 
کړل  ور  )سهم(  ونډه  کمه  کې  کارونو 
نادیده  فعالیتونه  هغوی  د  او  ده  شوې 
دوی  د  کبله  همدې  له  کېږي.  بلل 
زده کړې محدودې دي او دليل يې دا 
دی چې ښځې د کور د کارونو او نورو 
فعاليتونو له امله نشي کولی چې زيات 
وخت د محل په کارونو، د کلي او کرنې 
په  یا حداقل  او  تېر کړي  په چارو کې 
کړي،  لوړه  پوهه  خپله  کې  برخه  دې 
او  دي  نيمګړې  کړې  زده  يې  ځکه  نو 
ساتلو کې  په  چاپېریال  د  ډول  په ښه 
ونډه نه شي اخیستلی. پکار ده چې په 
دې برخه کې تر بل هرچا او هرې منبع 
رسنۍ دې برخې ته زیاته توجه وکړي او 
د خپلو پروګرامونو او برنامو له لارې په 
دې برخه کې د ښځو د عامه پوهاوي په 

ولري. فعالیتونه  اغېزناک  موخه 
د دې کړنو په تر سره کولو سره به موږ 
وکولاي شو چې د چاپېریال د ککړتیا 
مخه او یا یې هم اثرات تر یوڅه اندازې 

راکم کړو.

عابدالله حیدرزی

ښځه او چاپېریال
همیانۍ اقتصاد

د اسعارو بیې

د ترکیې سره صلیب او هلال احمر 
سازمانونو په تازه راپور کې ویلي چې 
د کرونا ویروس له کبله په ترکیه کې 
د میلیونونو سوریایي کډوالو ژوند له 

جدي ګواښ سره مخ شوی دی.
دا په داسې حال کې ده چې په ترکیه 
میلیونه  څلور  نږدې  اوسمهال  کې 
د  یې  چې  ډېری  کوي  ژوند  کډوال 
کډوالو  د  دي.  اوسېدونکي  سوریې 
اجازه  قانوني   کولو  کار  د  برخه  ډېره 
نه لري، خو دوی د خپل ژوند د پرمخ 
کول،  کارونه  رسمي  غیر  لپاره  بېولو 
خو د کرونا ویروس له خپرېدو وروسته 
ډېر کاروبارونه تړل شوي او ډېر خلک 

وزګار شوي دي.
د سره صلیب د نړیوال فدراسیون د 
براس  برخې مشر جانتن  د  عملیاتو 
ویلي: » نتیجه دا شوه چې د کډوالو 
کړه  محدوده  یې  وټه  ګټه  او  کاروبار 
اوبه،  ضرورتونه  اساسي  ژوند  د  چې 

صحت او برېښنا پوره کړي.«
راپور  د  دوی  د  چې  ویلي  نوموړي 
یوه اساسي موندنه دا ده چې ډېری 
کډوال بې کاره شوي، په نورو ستونزو 

کې ګیر شوي او تر ډېرو سختو پورونو 
لاندې ژوند کوي. په راپور کې راغلي 
سوریايي  د  پرتله  په  تېرکال  د  چې 
کډوالو په منځ کې د پورونو کچه ۵۰ 
سلنه لوړه شوې او هغوی مجبور دي 
بېلا  لپاره  کېدو  پاتې  ژوندي  د  چې 

بېلې لارې غوره کړي.
سوریايي  د  چې  کړې  زیاته  براس 
کډوالو د خوراک او څښاک کیفیت او 
کمیت هم خورا بدل شوي، کم شوي 

او د ډېرو بېلونو پیسې هم ورباندې 
پوروړي شوي دي.  او ډېر  پاتې دي 
شوی  ورکړل  خبرداری  کې  راپور  په 
مبارزې  د  او  منابع  کډوالو  د  چې 
اندازې  پورونو  د  وسایل ختم شوي، 
کروناویروس  د  که  او  شوې  لوړې 
د  وي،  روان  همداسې  محدودیتونه 
کډوالو ضرورتونه به هم په ډراماتیک 
ډول زیات شي. ترکیې سره صلیب او 
هلال احمر سازمانونه هر کډوال ته 

د میاشتې شاوخوا ۱۸ ډالر ورکوي، 
دا هغه پیسې دي چې اروپايي ټولنه 
یې د کډوالو لپاره ترکیې ته ورکوي. 
ټولنې  اروپايي  د  مخکې  ورځې  څو 
کمېشنرې اورزلا وون در لاین په یوه 
مرستو  نورو  د  کې  کنفرانس  خبري 
ژمنه وکړه. هغې وویل: » موږ دا خبره 
په  او  ترکیې  له  چې  کړې،  روښانه 
او  اردن  نورو شریکانو  له  سیمه کې 
لبنان سره، چې میلیونونه سوریایي 
کډوال ساتي، مرستې روانې ساتو. د 
سوریې جګړه لس کلنه شوه او سیمه 
لا هم دا بار په شریکه وړي. دا زموږ 
په ګټه ده چې د کډوالو او د هغوی 
د کوربانه هېوادونو سره مرسته وکړو، 
او  کروناویروس  د  ډول  ځانګړي  په 
کې.«هغې  حالاتو  اقتصادي   سختو 
شاوخوا  به  ټولنه  اروپايي  چې  وویل 
۳.۶ میلیارد نور ډالر هم بېلوي چې 
ترکیه کې  په  پورې  تر ۲۰۲۴ز کال 
له کډوالو سره مرسته وشي. نوموړې 
اروپايي  د  به  پیسې  دا  چې  وویل 
ټولنې له بودیجې څخه ورکول کېږي.

سره صلیب ټولنه:

 کرونا ویروس په ترکیه کې د مېشتو میلیونو سوري کډوالو ژوند ته جدي ګواښ پېښ کړی

دولت ایجاد نشود اوضاع 

کشور بدتر خواهد شد

رئیس  امنیتی  و  سیاسی  مشاور  محقق  محمد 
جمهور هشدار می دهد که اگر رئیس جمهور با 
شماری از رهبران جهادی و سیاسی شورای عالی 
دولت را ایجاد نکند، اوضاع کشور بد تر خواهد 

شد.
محقق در یک گفت و گو تلویزیونی گفته است 
که ایجاد نشدن شورای عالی دولت، زمینه برای 
طالبان  سوی  از  بیشتر  مناطق  تصرف  برای 
به بدتر شدن  مساعد خواهد ساخت که منجر 
اوضاع امنیتی در کشور خواهد گردید.وی گفت: 
»اگر شورای عالی دولت شکل بگیرد و  صادقانه 
خراب  این  از  بیشتر  اوضاع  شود،  همکاری 
نمی شود، اگر همین گونه بی تفاوتی بود و کس 
تلیفون  دفاع  وزارت  در  نتوانست،  پیدا  را  کسی 
کنی کسی پیدا نشود، یک جای دیگر تلیفون 
کنی کسی پیدا نشود، جلسه که لازم است برای 
مشوره فراهم نشود، بعد طالبان می آیند و همه 
جا را می گیرند.«این در حالیست که چند هفته 
پیش حکومت از مشوره ها برای ایجاد شورایی 
زیر نام شورای عالی دولت برای مدیریت اوضاع 
افغانستان پس از بیرون شدن نیروهای خارجی از 
کشور خبر داد، اما منابعی می گویند که اختلاف 
ها برسر چگونه گی صلاحیت ها و ترکیب این شورا 

از موانع اصلی ایجاد این شورا استند.

د تــازه شــمېرو لــه مخــې، پــه نــړۍ 
کــې پــر کرونــا ویــروس د اختــه کســانو 
او  ۳۳۳زره  او  شــمېر۱۸۲میلیونه 
۹۳۵کســانو تــه رســېدلی دی. دغــه راز 
د یــاد ویــروس لــه کبلــه تــر دې مهالــه 
دری میلیونــه او ۹۴۸زره او ۱۷۳ کســان 
مــړه شــوي او نــږدې ۱۶۷میلیونــه تــرې 

ــدلي دي. ــه رغې بېرت
د یــادو شــمېرو لــه مخــې، د امریــکا 
متحــده ایالتونــه د دغــه ویــروس د ډېــرو 
ــه د  ــه اړخ ــو ل ــو او قربانیان ــو پېښ مثبت

ــواد دی. د  ــو مخکــښ هې ــر ټول ــړۍ ت ن
راپورونــو پــر بنســټ، پــه امریــکا کــې د 
دغــه ویروس مثبتې پېښــې ۳۴میلیونه 
او  رســېدلي  تــه  او ۹۹۵  زره  او ۵۱۱ 
۶۱۹زره او ۶۰۷ نــور امریکایــان تــرې 

ــوي دي. ــړه ش م
دغــه راز هنــد د ۳۰میلیونــه او ۳۳۱ زره 
ــړۍ  ــه د ن ــه اړخ ــو ل ــو پېښ او ۹۴ مثبت
دویــم، برازیــل د ۱۸میلیونــه او ۴۴۸زره 
او ۴۰۲ مثبتــو پېښــو پــه درلــودو سره د 
نــړۍ درېیــم، فرانســه د پنځــه میلیونــه 

او ۷۷۰ زره او ۵۳۰ مثبتــو پېښــو لــه 
اړخــه د نــړۍ څلــورم او روســیه د پنځــه 
میلیونه او ۴۹۳ زره او ۵۵۷ مثبتو پېښــو 
پــه درلــودو سره د نــړۍ پنځــم هغــه 
هېــواد دی، چــې د کرونــا ویــروس ډېرې 

پېښــې پکــې ثبــت شــوې دي.
ــا او  ــن، ایټالی ــا، ارجنټای ــه، برېټانی ترکی
ــپږم،  ــب سره ش ــه ترتی ــا پ ــا بی کولمبی
اووم، اتــم، نهــم او لســم هغــه هېوادونــه 
دي چــې د کرونــا لــه کبلــه ډېــر ځپــل 

شــوي دي.

تازه شمېرې: په نړۍ کې پر کرونا د اخته کسانو شمېر له 

ژونـــــد

د شپې ناوخته ویده کېدونکو کسانو لپاره بد خبر

کېدو  ویده  ناوخته  شپې  د  وايي،  روغتیاپالان 

تاوان له هغې هم ډېر دی، څومره چې دوی فکر 

شوې  خپره  په  کې  وېبپاڼه  نړیواله  یوه  په  کاوه. 

څېړنه کې ویل شوي، چې د شپې ناوخته ویده 

په  تاواني دي.  لپاره ډېر  روغتیا  کېدل د ذهني 

دغه څېړنه کې روغتیاپالانو د شپې ناوخته ویده 

کېدو او سهار وختي پاڅېدو په اړه خبرې کړې 

دي. دوی وايي چې د خوب په اړه ۳۴۰ جینونه 

معلوم شوي دي، چې یوازې د ۲ جینونو یې په 

په دې  ده.  تجربه کړې  باندې  زره کسانو   ۸۰۰

شمېرې  جینیاتي  چې  دا  یوازې  نه  کې  څېړنه 

خپګان  د  انسانانو  د  بلکې  دي،  شوې  شاملې 

تشخیص هم د لابراتوار د ریکارډ په مرسته شوی 
د  راویښېدو  او  کېدو  ویده  د  انسانانو  د  او  دی 

وختونو پوره او بشپړ جزیات اخیستل شوي دي. 

دي،  ویلي  روغتیاپالانو  کې  پایله  په  څېړنې  د 

سهار  د  پاڅېږي،  وختي  سهار  چې  کسان  هغه 

ناوخته پاڅېدونکو په پرته د ډپریشن خطر پکې 

۲۳ سلنه کم وي.

ارزان  ټولو  تر  خپل  کمپنۍ  ون پلس 
دغه  کړ.  معرفي  موبایل  ځیرک  بیه 
اي  سي  نورډ  ون پلس  موبایل  ځیرک 
شوی  نومول    )OnePlus Nord CE(
دی. دغه ځیرک موبایل کې له ۹۰ هرتز 
ریفرېش رېټ څخه ملاتړ کوونکې ۶٫۴۳ 
ورکړل شوې  ډوله مخ پاڼه  امولېډ  انچه 
ده. ون پلس نورډ اېس اي به ۶//۱۲/۸ 
ګېګابایټ رم او ۱۲۸ ګېګابایټ د فایل 

دغه  ولري.  بڼې  لرونکې  وړتیا  ثبتونې 
ځیرک موبایل کې ۴۵۰۰ ملي امپیره 
وړتیا لرونکې بېټرۍ ورکړل شوې چې 
چارج  چټک  ۳۰ټي  ډش  واټ   ۳۰
ټکنالوژۍ څخه ملاتړ کوي او یوازې ۳۰ 
دغه  چارجېږي.  سلنه   ۷۰ کې  دقیقو 
ځیرک موبایل کې د کوالکام کمپنۍ 
هم  پروسېر  ډوله  ډراګن۷۵۰  سنپ 
کارول شوی دی. د دغه ځیرک موبایل 
د  ګېګابایټ   ۱۲۸ او  رم  ګېګابایټ   ۶
فایل ثبتونې وړتیا لرونکې بڼې بیه ۲۹۹ 
یورو، ۸ ګېګابایټ رم او ۱۲۸ ګېګابایټ 
بیه  بڼې  لرونکې  وړتیا  ثبتونې  فایل  د 
۳۲۹ یورو او د ۱۲ ګېګابایټ رم او ۱۲۸ 
ګېګابایټ د فایل ثبتونې وړتیا لرونکې 

بڼې بیه بیا ۳۹۹ یورو ټاکل شوې ده.

د ون پلس تر ټولو ارزان بیه ځیرک موبایل

د امریکا ولسمشر جو بایډن اسراییلو ته ډاډ ورکړی، چې 
ایران به هېڅکله اټومي وسلو جوړولو ته پرې نه ږدي. بایډن 
دا ژمنه د اسراییل له ولسمشر ریو وین ریولین سره چې د 
کار دوره یې د ختمېدو په حال کې ده، په سپینه ماڼۍ کې 

د کتنې پر مهال کړې ده.
د یادونې ده چې په اسراییل کې جمهوري ریاست تر ډېره 
تشریفاتي مقام دی. ریولین د دې میاشتې په پیل کې 
وروسته له دې چې نفتالي بینیت د بنیامین نتانیاهو پرځای 
د اسراییل نوی لومړی وزیر شو، له خپل مقامه لېرې کېږي. 
بایډن دغه راز هیله څرګنده کړې چې د اسراییل له نوي 

لومړي وزیر سره به ډېر ژر په سپینه ماڼۍ کې وګوري. 
د بایډن دغه څرګندونې داسې مهال دي چې د اروپايي 
ته  تړون  اټومي  کال  منځګړیتوب د ۲۰۱۵ز  په  هېوادونو 
د امریکا د بیا ستنېدو په تړاو د تهران او واشنګټن ترمنځ 
خبرې روانې دي. د امریکا مخکیني ولسمشر ډونالډ ټرمپ 
په ۲۰۱۸ ز کال کې امریکا له ایران سره د نړیوالو قدرتونو 
له شوي تړون وایستله او پر دغه هېواد یې بېرته اقتصادي 
ایران هم د امریکا د دغه اقدام په بدل  بندیزونه ولګول. 
کې خپل اټومي فعالیتونه بېرته ډېر کړل، خو اوس دواړه 

هېوادونه هڅه کوي، چې بېرته یاد تړون ته ور وګرځي. 

بایډن: ایران ته به د اټومي 

وسلو د جوړولو اجازه ور نه کړو

سره صلیب ټولنه:
 کرونا ویروس په ترکیه کې د مېشتو میلیونو سوري کډوالو ژوند ته جدي ګواښ پېښ کړی 

